
«Կեղծ արտադրանքի արտադրության և տարածման դեմ պայքարի ոլորտում համագործակցության մասին» Համաձայնագրի նախագծի կնքման նպատակահարմարության վերաբերյալ


«Կեղծ արտադրանքի արտադրության և տարածման դեմ պայքարի ոլորտում համագործակցության մասին» Համաձայնագրի նախագիծը ստեղծվել է ԱՊՀ անդամ երկրներում մտավոր սեփականության ոլորտում կադրերի մասնագիտական  վերապատրաստման, որակավորման բարձրացման նպատակով Ռուսական պետական  մտավոր սեփականության ակադեմիայի և ԱՊՀ գործադիր կոմիտեի հետ համատեղ:


Համաձայնագրի նախագծի նպատակն է ԱՊՀ շրջանակներում ընդունված այն որոշումների իրագործումը, որոնք վերաբերում են մտավոր սեփականության իրավունքների պաշտպանությանը: Դրանք են՝ ԱՊՀ անդամ կառավարությունների ղեկավարների խորհրդի 2011թ. մայիսի 19-ի Որոշումը Մտավոր սեփականության ոլորտում իրավախախտումների կանխմանն ուղղված միջոցառումների ցանկի մասին և մինչև 2020թ. ԱՊՀ տնտեսական զարգացման մարտավարության իրագործման փուլերի մասին, ԱՊՀ անդամ պետությունների ղեկավարների Խորհրդի 2013թ. հոկտեմբերի 25-ի Որոշումը 2014-2018թթ. Հանցավորության դեմ պայքարին ուղղված միասնական միջոցառումների Միջպետական ծրագրի մասին և այլն:


Համաձայնագրի ստորագրումը թույլ կտա ԱՊՀ անդամ երկրներին նվազեցնել տնտեսական ապահովության դեմ ուղղված ռիսկերը, սպառողների կյանքի և առողջության հետ կապված ռիսկերը, ինչպես նաև կնպաստի մտավոր սեփականության ոլորտում ոչ բարեխիղճ մրցակցությանը հակազդելու միջոցառումների արդյունավետության բարձրացմանը:


Համաձայնագրի նախագծում նշվում է, որ այն հանդիսանում է բաց այլ պետությունների միանալու համար, որոնք հետաքրքրված են տվյալ ոլորտում ԱՊՀ անդամների հետ համագործակցելու:

Հաշվի առնելով վերոգրյալը ՀՀ տնտեսական զարգացման և ներդրումների նախարարությունը նպատակահարմար է գտնում վերոհիշյալ Համաձայնագրի ստորագրումը:

